
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ
ՆՈՅԵՄԲԵՐԻ 05-Ի N 1284-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն
	20.10.2023թ.

	
	N 01/9-1/20569-2023

	ՀՀ ֆինանսների նախարարությունը Ձեր 10.10.2023թ. N ԳՍ//30670-2023 գրությամբ ներկայացված «Հայաստանի Հանրապետության կառավարության 2015 թվականի նոյեմբերի 5-ի N 1284-Ա որոշման մեջ փոփոխություններ կատարելու մասին» ՀՀ կառավարության  որոշման նախագծի վերաբերյալ (այսուհետ՝ Նախագիծ), որով առաջարկվում է սույն որոշման հիմքով «Հայկական կարմիր խաչի ընկերություն» հասարակական կազմակերպության հետ կնքված ոչ բնակելի տարածքների (ՀՀ ՏԿԵՆ պետական գույքի կառավարման կոմիտեին ամրացված Վայոց ձորի մարզ, քաղաք Եղեգնաձոր, Վ. Գևորգյան փողոց 1/2 հասցեում գտնվող շենքի 1-ին հարկից 54.8 քառ. մետր մակերեսով տարածք) անհատույց օգտագործման պայմանագրի ժամկետը երկարաձգել 2 տարով՝ մինչև 25.12.2025թ., հայտնում ենք հետևյալը.
ՀՀ կառավարության 2023 թվականի ապրիլի 21-ի N 595-Ն որոշման (այսուհետ՝ Որոշման) 8-րդ կետի համաձայն՝ մինչև սույն որոշումն ուժի մեջ մտնելը կնքված անհատույց օգտագործման այն պայմանագրերը, որոնց ժամկետները լրացել են սույն որոշումն ուժի մեջ մտնելու պահին և Հայաստանի Հանրապետության քաղաքացիական օրենսգրքի 624-րդ հոդվածի 2-րդ և 685-րդ հոդվածի 2-րդ մասի կարգավորումների համաձայն՝ ճանաչված են վերսկսված` նույն պայմաններով անորոշ ժամկետով, ապա որոշումն ուժի մեջ մտնելուց հետո երկամսյա ժամկետում դիմում ներկայացնելու դեպքում՝ կարող են վերակնքվել ևս մեկ անգամ՝ 2 տարի ժամկետով, Հայաստանի Հանրապետության քաղաքացիական օրենսգրքով սահմանված կարգավորումներին համապատասխան, իսկ չներկայացնելու դեպքում՝ լուծվում են։
Մինչդեռ, Նախագծին կից ներկայացված հիմնավորման բովանդակությունից պարզ չէ՝ «Հայկական կարմիր խաչի ընկերություն» հասարակական կազմակերպությունը Որոշմամբ սահմանված երկամսյա ժամկետում է (այն է՝ մինչև սույն թվականի հունիսի 26-ը) դիմել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե 25.12.2015թ. կնքված ոչ բնակելի տարածքի անհատույց օգտագործման թիվ 189/0015 պայմանագրի ժամկետը 2 տարով երկարաձգելու խնդրանքով, թե՝ ոչ:
Ելնելով վերոգրյալից՝ առաջարկում ենք հստակեցնել Կազմակերպության կողմից պայմանագրի ժամկետը երկարաձգելու վերաբերյալ դիմում ներայացնելու ժամկետը, հակառակ դեպքում՝ վերոնշյալ պայմանագիրը կհամարվի լուծված: 

	Ընդունվել է: Նախագծին կից ներկայացրած հիմնավորումը խմբագրվել է։ 

	2. ՀՀ կադաստրի կոմիտե
	08.10.2023թ.

	
	N ՍԹ/10784-2023

	   Ի պատասխան Ձեր 2023 թվականի օգոստոսի 1-ի N ԳՍ//22744-2023 գրության՝ «Հայաստանի Հանրապետության կառավարության 2015 թվականի նոյեմբերի 05-ի            N 1284-Ա որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով ներկայացված 54.8 քառ. մետր մակերեսով տարածքը, ըստ որակավորում ունեցող անձի կողմից 2020 թվականի փետրվարի 24-ին կազմված շինության հատակագծի կազմում է 56.0 քմ: 
Միաժամանակ տեղեկացնում ենք, որ անշարժ գույքի շուկայական արժեքին մոտարկված կադաստրային արժեքը ձևավորվում է միայն ամբողջ գույքային միավորի համար, հետևաբար գույքի առաջին հարկից 54.8 քմ մակերեսով տարածքի շուկայական արժեքին մոտարկված կադաստրային արժեքը հնարավոր չէ տրամադրել։

	Ընդունվել է ի գիտություն։
Որակավորում ունեցող անձի կողմից 2020 թվականի փետրվարի 24-ին կազմված հատակագծի հիմքով պետական գրանցում չի կատարվել։

	3. ՀՀ կրթության, գիտության, մշակույթի և սպորտի նախարարություն
	17.10.2023թ.

	
	N 01/20.1/28253-2023

	[bookmark: _GoBack]Տեղեկացնում եմ Ձեզ, որ Կրթության, գիտության, մշակույթի և սպորտի նախարարությունը «Հայաստանի Հանրապետության կառավարության 2015 թվականի նոյեմբերի 05-ի N 1284-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չունի:  

	Ընդունվել է ի գիտություն։







